
  
  

कोटा ज़िले में नवीन कार्यों का लोकार्पण

चर्चा में क्यों?
20 अगस्त, 2021 को राजस्थान के चिकित्सा एवं जनसंपर्क मंत्री डॉ. रघु शर्मा और स्वायत्त शासन मंत्री शांति धारीवाल ने कोटा ज़िले को चिकित्सा के
क्षेत्र में नई सौगात देते हुए 16.53 करोड़ रुपए के नवीन कार्यों का लोकार्पण किया।

प्रमुख बिंदु
उन्होंने निम्नलिखित कार्यों का लोकार्पण किया-

मेडिकल कॉलेज में 525 लाख रुपए की लागत की नवनिर्मित एमडीआरयू लैब का लोकार्पण किया, इस पर 47.44 लाख रुपए एक वर्ष के
संचालन पर व्यय होंगे। 
99.75 लाख रुपए लागत की 3 जीवन रक्षक उपकरण युक्त एम्बुलेंस विथ नेगेटिव प्रेशर को हरी झंडी दिखाकर रवाना किया। 
मेडिकल कॉलेज अस्पताल में ही 800 लाख की लागत से मुख्यमंत्री की बजट घोषणा में नवनिर्मित किडनी ट्रांसप्लांट यूनिट का
लोकार्पण किया। 
सुपर स्पेश्यलिटी चिकित्सालय में 115.94 लाख की लागत से निर्मित ऑक्सीजन जनरेशन प्लांट का लोकार्पण कर पौधारोपण भी
किया।
जेके लोन अस्पताल में 65 लाख रुपए की लागत से नवस्थापित 4-डी कलर डॉप्लर सोनोग्राफी मशीन का लोकार्पण किया। इससे गर्भ में
पल रहे शिशु की विशेष रूप से जन्मजात अंगों की कुरुपता की जाँच की जा सकेगी, महिलाओं एवं शिशु से संबंधित रोगों के निदान में सुविधा होगी
तथा इससे माँसपेशियों एवं जोड़ों की सोनोग्राफी भी कराई जा सकेगी।

शांति धारीवाल ने कहा कि कोटा में अब एसएमएस अस्पताल जयपुर के समान चिकित्सा सुविधाएँ मिलने लगेंगी। इससे संपूर्ण हाड़ौती सहित मध्य प्रदेश
राज्य से आने वाले रोगियों को भी सीधा लाभ मिलेगा। 
डॉ. शर्मा ने कहा कि कोटा में शिशु मृत्यु दर के मामलों में चिकित्सा सुविधाओं के विस्तार के कारण कमी आई है। 2014 में मृत्यु दर 7.62 प्रतिशत थी,
जो 2020 में 6.84 प्रतिशत रही तथा नवजात शिशु मृत्यु दर 19 प्रतिशत से घटकर 17.63 प्रतिशत रह गई है।

